
Pavasaris 
 

Šėlta viejė gluostuoma, sraigėniejau pamėškie pu pėiva, 

Negaliejau atsėdžiaugtė regiedama, kāp ruošas žanītėis ėivas, 

Kāp geltuonu borbolū žėidelē i saulė stėibās. 

Ė pakaštavuotė medaus vabalelius kvėitās. 

 

Vuo kuoks neapsakuoms smuoks katola nuosė, 

Asablīva ėš spruogstontė mėška posės, 

Most galietiuo če būtė apalė dėina, 

So pavasario rokoutėis, ėšrinktė poikiausi žėida. 

 

Tou neapsakuoma gruoži norietiuo i saujė sosėdietė 

Ė kāp brongiausi talėsmana vėsa laika torietė, 

Kāp gerā ka Dievulis sokūrė tou gīva, kveponti stebukla, 

Katras nošvėit mėslės, sošėlda siela, vuo skausma ėšgen tuolėj i ganīkla. 

 

Ak, tas pavasaris, lėg spalvuots drugielis so viejė sparnās, 

Atlek i žemė ė žadėn vėsus, kas mėiguojė pu žėimuos patėlās, 

Ragėn žmuonis nosėmestė vatinkas, atėdrītė longus, 

Ka tingulīs ėšbiegto, vuo vėsū šīpsenas netėlpto i žondus. 

 

 


